
 

Crynodeb o’r prosiect: Llawlyfr Cwlferi, Sgriniau a 
Gollyngfeydd  

Rhaglen Ymchwil ar Reoli Perygl Llifogydd ac Erydu 
Arfordirol  

FRS17188/S 

Mae'r dudalen hon yn crynhoi allbynnau prosiect o 2019 lle cynhyrchodd Cymdeithas Ymchwil a 
Gwybodaeth y Diwydiant Adeiladu (CIRIA), Rhaglen Ymchwil Rheoli Perygl Llifogydd ac Erydu Arfordirol 
Asiantaeth yr Amgylchedd a'u partneriaid proffesiynol, lawlyfr ar gyfer dylunio a rheoli cwlferi, sgriniau a 
gollyngfeydd. 

Cefndir 

O fewn y DU, mae dros filiwn o gwlferi a gollyngfeydd, ac mae gan filoedd ohonynt sgriniau malurion neu 
sgriniau diogelwch.  Mae llawer o'r rhain yn hanfodol i ganiatáu i seilwaith pwysig, fel rheilffyrdd, ffyrdd a llwybrau 
troed groesi cyrsiau dŵr yn ddiogel, yn ogystal â galluogi systemau draenio i weithredu'n ddiogel. 

Ar yr olwg gyntaf, gall cwlferi, sgriniau a gollyngfeydd ymddangos yn strwythurau cymharol syml, ond mae 
ganddynt y potensial i gyfyngu'n llwyr ar lif. Maent yn aml yn gostus i'w cynnal ac mae’r ffaith eu bod yn rhan 
annatod o seilwaith arall neu amgylcheddau trefol eraill yn gallu effeithio'n andwyol ar amgylcheddau dyfrol 
sensitif, a chreu peryglon difrifol o ran iechyd a diogelwch. 

Cynhyrchodd y prosiect hwn ddull effeithlon a chyfrifol o reoli perygl llifogydd asedau o'r fath. 

Dull 

Defnyddiodd y prosiect ddatblygiadau ym maes gwyddor yr amgylchedd, peirianneg ac ymwybyddiaeth o 
beryglon ar draws ystod o ddiwydiannau i ddarparu un llawlyfr diffiniol i ddefnyddwyr ar gyfer cwlferi, sgriniau a 
gollyngfeydd. 

Gan gyfuno a diweddaru canllaw sgriniau brigau a sgriniau diogelwch Asiantaeth yr Amgylchedd o 2009, gyda 
chanllaw dylunio a gweithredu cwlferi CIRIA o 2010, crëwyd cyfle unigryw i wneud y gorau o'r wybodaeth a'r 
profiad sydd gan Asiantaeth yr Amgylchedd, CIRIA, a'n rhwydwaith o bartneriaid cydfuddiannol (Network Rail, 
Highways England, a Transport Scotland). 

Canlyniadau  

Mae'r llawlyfr yn ceisio osgoi defnyddio cwlferi a sgriniau yn gyfan gwbl. Lle mae'n amlwg nad oes unrhyw 
ddewisiadau eraill yn lle cwlferi, mae'r egwyddorion dylunio yn y llawlyfr yn helpu dylunwyr i ddileu'r angen am 
sgriniau, yn ogystal â lleihau costau oes gyfan i ddim mwy na gwaith archwilio a chynnal a chadw rheolaidd. 

Mae'r llawlyfr hefyd yn darparu cymorth penderfynu a dylunio ar gyfer y cannoedd o filoedd o gwlferi, sgriniau a 
gollyngfeydd sy’n bodoli eisoes ledled y DU. O fewn y stoc bresennol hon, mae problemau fel dirywiad 
strwythurol, capasiti annigonol, gwaddodi a risgiau o ran rhwystrau yn golygu bod angen gwaith asesu, adfer, 
trwsio a gwella parhaus yn aml. 

Hefyd, mae pryderon amgylcheddol a chyfreithiol cynyddol yn ei gwneud yn ofynnol i reolwyr asedau edrych ar 
ffyrdd o wella perfformiad amgylcheddol, hydrolig ac iechyd/diogelwch y systemau hyn, yn ogystal â'u 
perfformiad gweithredol. 

Casgliadau 



 

Mae'r llawlyfr yn mabwysiadu dull 'seiliedig ar dystiolaeth', 'oes gyfan' a 'system lawn' o ddylunio a rheoli cwlferi, 
sgriniau a gollyngfeydd, gyda rhagdybiaethau cryf ar gyfer adfer systemau i gyflwr mwy naturiol drwy ddefnyddio 
golau dydd ac osgoi adeiladu sgriniau neu gwlferi – oni bai ei bod yn amlwg nad oes unrhyw ddewisiadau eraill. 

Mae'r llawlyfr yn cyflwyno fframwaith i asesu, cynllunio a rheoli'r systemau hyn yn gyson ac yn rhesymegol. 
Mae'n tywys defnyddwyr drwy: 

• brofi’r angen am strwythur a sgrin  

• cynllunio a gweithredu dyluniadau priodol 

• deall y fframwaith cyfreithiol 

• cynnal gwaith dadansoddi hydrolegol a hydrolig  

• rheoli iechyd a diogelwch 

• cynyddu cysylltiadau â’r amgylchedd ehangach a phrosesau naturiol 

• penderfynu ar atgyweirio, adnewyddu a/neu waredu 

Sut i gael gafael ar y llawlyfr 

Gallwch gael gafael ar y llawlyfr cwlferi, sgriniau a gollyngfeydd yma. Sylwch, mae angen i chi ychwanegu'r 
llawlyfr at eich cert, a checio allan i dderbyn dolen i lawrlwytho'r cyhoeddiad hwn, sydd am ddim. 

Gallwch hefyd lawrlwytho’r canllaw rheoli rhwystrau yma. Mae’r canllaw hwn yn ategu’r themâu technegol yn y 
llawlyfr. 

Mae’r crynodeb hwn yn ymwneud â gwybodaeth o brosiect FRS17188, a adroddwyd yn fanwl yn yr 
allbwn/allbynnau canlynol:  

Adroddiad: C768F 

Teitl: Llawlyfr cwlferi, sgriniau a gollyngfeydd  

Rhagfyr 2019 

Rheolwr y Prosiect: Mark Whitling, Uwch Wyddonydd 

Swyddog Gweithredol y Prosiect: Phil Foxley, Uwch Gynghorydd 

Rheolwr Themâu: Owen Tarrant, Prif Wyddonydd, Ymchwil Rheoli Asedau 

Cydweithredwr Arweiniol: Owen Jenkins, Cymdeithas Ymchwil a Gwybodaeth y Diwydiant Adeiladu (CIRIA) 

Partneriaid cydweithredu (cyllidwyr): 

Asiantaeth yr Amgylchedd 

Highways England 

Network Rail 

Transport Scotland 

Contractwyr ymchwil:  

https://www.ciria.org/ItemDetail?iProductCode=C786F&Category=FREEPUBS
https://www.gov.uk/government/publications/blockage-management-guide


 

JBA (Jeremy Benn Associates) Consulting, 1 Broughton Park, Old Lane North, Broughton, Skipton, North 
Yorkshire, BD23 3FD 

Mott Macdonald Group Ltd, Demeter House, 22 Station Road, Cambridge, CB1 2RS 

Comisiynwyd y prosiect hwn gan Gyfarwyddiaeth FCRM Asiantaeth yr Amgylchedd, fel rhan o'r Cyd-raglen 
Ymchwil a Datblygu ar Reoli Perygl Llifogydd ac Erydu Arfordirol. 

Gwefan: http://evidence.environment-agency.gov.uk/FCERM/en/Default/FCRM.aspx 

E-bost: fcerm.evidence@environment-agency.gov.uk 

Ymholiadau: enquiries@environment-agency.gov.uk 

